
L ———— Chambre des Députés

Har Claude Wiseler
President vun der Deputéiertechamber
19, um Krautmaart

L-1728 Létzebuerg

Létzebuerg, den 3. Juli 2026

Har President,

esou wéi d’Chambersreglement et virgesait, bieden ech lech, dés parlamentaresch Fro un den Har
Erzéiungsminister weiderzeleeden.

D'Dageseltere spillen eng wichteg Roll an der Betreiung an der Sproochentwécklung vu jonke
Kanner. Virun désem Hannergrond stellt sech d'Fro, ob déi aktuell sproochlech
Zougangsbedéngunge fir d'Autorisatioun als Dagesmamm/Dagespapp (Noweis vu
Sproochkompetenzen um Niveau B2 an némmen enger Verwaltungssprooch vum Land bzw.
Noweis, datt de Kandidat op d’'mannst siwe Joer am éffentleche Schoulsystem zu Létzebuerg
oder an enger Privatschoul mat Iétzebuergeschem Léierplang gemaach huet) nach duerginn, fir
d’Kand optimal op déi komplex Sproochesituatioun am Land virzebereeden.

An désem Kontext géif ech dem Har Minister gar follgend Froe stellen:

1. Huet d'Regierung analyséiert, wéi eng Roll Létzebuergesch-Kenntnisser vun den
Dageseltere fir déi fréi Sproochentwécklung vun de Kanner spillen? Wa jo, zu wéi enge
Resultater ass si dobadi komm?

2. WAéi vill vun den aktuell autoriséierten Dageseltere verfligen iwwer offiziell noweisbar
Sproochkompetenzen am Létzebuergeschen, Déitsche respektiv Franséischen?

3. Géttam Kader vun Inspektiounen iwwerpréift, wéi eng Sprooch oder Sprooche vun den
Dageselteren am Alldag mat de Kanner effektiv benotzt ginn? Wa jo, no wéi enge
Krittdre geschitt dés Evaluatioun?

4. Ass den Har Minister der Meenung, datt déi aktuell sproochlech Ufuerderungen
duerginn, fir d'Ziler vum ,,éveil linguistique” an der Méisproochegkeet z'erreechen? Wa
jo, op wéi eng Etliden, Evaluatiounen oder wéssenschaftlech Erkenntnisser staipt sech
dés Aschatzung?

5. WAéi begrénnt den Har Minister eventuell Ennerscheeder an de Sproochufuerderungen
un aner Beruffsgruppen am Berdich vun der non-formeller Bildung, notamment fir
Educateuren an de Créchen, vis-a-vis vun den Dageselteren?

6. Huet d'Regierung analyséiert, wéi eng Auswierkungen d'Aféierung vun engem
Mindestniveau am Létzebuergesche fir Dageselteren op d'Qualitéit vun der fréier
Sproochférderung an op d'Disponibilitéit vu Betreiungsplazen hatt? Wa jo, mat wéi enge
Resultater?

Mat déiwem Respekt,

Fred Keup
Deputéierten





